
 CLÁR SCIFEST@SCHOOL 

Céard é SciFest@School? 

Is é atá i gceist le SciFest@School ná áit a mbíonn taispeántas STEM SciFest ar siúl ag iar-

bhunscoil go hinmheánach ina scoil féin. Tá ábhair acmhainne a chuideoidh le taispeántas 

SciFest a eagrú ar fáil sa chuid sin de shuíomh gréasáin SciFest a bhaineann le hacmhainní, 

www.scifest.ie. Chomh maith leis na hábhair acmhainne tá tacaíocht le fáil freisin ó SciFest 

i bhfoirm comhairle i ndáil le taispeántas STEM SciFest a eagrú, pacáiste múinteora, teastais 

do scoláirí rannpháirteacha, agus líon áirithe duaiseanna do thionscadail a bheireann an 

bua, ‘rudaí in aisce’ agus tacaíocht ar lá na hócáide.      

Cén uair ba chóir dom mo SciFest@School a chur ar siúl? 

Is féidir taispeántais STEM SciFest@School a chur ar siúl ag am ar bith i rith na scoilbhliana. 

Má theastaíonn uait do thaispeántas SciFest@School a úsáid ar mhaithe le tionscadail a 

roghnú le dul ar aghaidh chuig SciFest@College áfach, beidh ort do thaispeántas a chur ar 

siúl roimh an dáta deiridh d’iontrálacha – an dara seachtain i mí an Mhárta de ghnáth. Cé 

gur réamhullmhúchán maith é páirt a ghlacadh i dtaispeántas SciFest@School le haghaidh 

páirt a ghlacadh i dtaispeántas SciFest@College, ní den riachtanas é; féadfaidh scoláirí cur 

isteach ar thaispeántas SciFest@College go díreach gan a bheith páirteach cheana i 

dtaispeántas SciFest@School.   



www.scifest.ie 

SciFest@School agus na MRBanna 

Na scoláirí a bhfuil tionscadal SciFest déanta acu níor chóir go mbeadh mórán deacrachta 

acu Iniúchadh Turgnamhach Sínte - MRB 1 a chríochnú. Is iad na scileanna céanna sin a 

fhoghlaimítear agus tionscadal á réiteach le haghaidh taispeántas SciFest@School a 

ndéantar measúnú orthu mar chuid de MRB. Os a choinne sin, d’fhéadfaí, le tuilleadh oibre, 

Iniúchadh Turgnamhach Sínte a réitíodh le haghaidh MRB, a mhéadú agus a fhorbairt níos 

déanaí le bheith ina thionscadal a bheadh oiriúnach le cur isteach ar thaispeántas 

SciFest@School.   

SciFest@School agus An Idirbhliain 

D’fhéadfadh obair thaighde, forbairt agus cur i láthair tionscadal SciFest a bheith ina 

mhodúl den scoth do chlár na hIdirbhliana.   

Gradam Scoile STEM SciFest 

Bronntar an gradam seo mar aitheantas ar an tacaíocht agus an tiomantas ó phríomhoidí, 

múinteoirí agus foirne ceannaireachta in iar-bhunscoileanna a bhfuil clár STEM 

SciFest@School curtha i bhfeidhm acu i gcomhar le SciFest.  

Le bheith cáilithe don ghradam, ní mór do scoil a bheith cláraithe le SciFest agus go mbeidh 

cúig thaispeántas STEM SciFest@School ar siúl sa scoil cheana. Bronntar teastas i bhfráma 

agus suaitheantas digiteach oifigiúil Ghradam Scoile STEM SciFest, ar féidir é a chur ar 

shuíomh gréasáin na scoile, ar na scoileanna atá cáilithe don ghradam.     


